
Apakah kegunaan ONEGABA 600
ONEGABA 600 digunakan:

e bersama dengan ubat-ubatan lain
untuk membantu merawat sawan
separa (sawan yang bermula di satu
bahagian otak) dalam kalangan orang
dewasa dan kanak-kanak yang
berumur 3 tahun ke atas.

e untuk merawat kesakitan yang berkait
dengan saraf dalam kalangan orang
dewasa (18 tahun ke atas), sebagai
contoh yang disebabkan oleh kencing
manis, atau kayap.

Bagaimana ONEGABA 600 berfungsi

ONEGABA 600 mengandungi
gabapentin sebagai bahan aktif, iaitu
sejenis ubat anti sawan. Gabapentin
berfungsi dengan menenangkan saraf
yang terlalu aktif. la mengurangkan
isyarat elektrik berlebihan dalam otak
yang mencetuskan sawan. Bagi sakit
saraf, ia menghalang saraf yang rosak
daripada menghantar isyarat sakit yang
salah ke otak.

Sebelum menggunakan ONEGABA
600

- Bila tidak boleh menggunakan
Jangan mengambil ONEGABA 600:

e Jika anda alah (hipersensitif) kepada
gabapentin atau kepada mana-mana
bahan lain dalam ubat ini (seperti
yang disenaraikan dalam bahagian
maklumat lanjut).

- Sebelum menggunakan

Maklumkan kepada doktor anda jika
anda mempunyai:

e masalah pernafasan
e penyakit buah pinggang
e keadaan saraf/otak yang lain

Kehamilan dan penyusuan

e Sila rujuk kepada doktor atau ahli
farmasi anda jika anda sedang hamil,

merancang untuk hamil, atau sedang
menyusukan anak sebelum
menggunakan sebarang ubat.

e Gabapentin hanya boleh digunakan
semasa kehamilan jika manfaatnya
melebihi risiko kepada janin.

e Gabapentin dirembeskan ke dalam
susu ibu dan mungkin menjejaskan
bayi anda. Doktor anda akan
berbincang mengenai risiko dan
manfaat penyusuan semasa anda
mengambil gabapentin.

- Jika mengambil ubat-ubat lain

Maklumkan kepada doktor anda jika
anda mengambil sebarang ubat lain,
termasuk ubat yang dibeli tanpa
preskripsi daripada farmasi, pasar raya
atau kedai makanan kesihatan.

Beritahu doktor anda jika anda sedang
mengambil, baru mengambil minuman
beralkohol atau dadah rekreasi kerana ia
boleh mempengaruhi cara ONEGABA
600 berfungsi atau meningkatkan risiko
kesan sampingan.

Beritahu doktor atau ahli farmasi anda
jika anda mengambil:

¢ Antasid yang mengandungi aluminium
atau magnesium (untuk pedih ulu
hati/indigestion). Ambil Gabapentin
sekurang-kurangnya 2 jam selepas
antasid.

e Cimetidine (untuk ulser perut/acid
reflux).

o Ubat epilepsi lain seperti
phenobarbital, phenytoin, valproic
acid, carbamazepine.

e Morfin (ubat penahan sakit jenis
opioid).

e pil perancang yang mengandungi
norethindrone dan/atau ethinyl
estradiol.

e Probenecid (ubat untuk rawatan gout).

Doktor anda mungkin perlu memantau
keadaan anda dengan lebih rapi atau
melaraskan dos ubat. Sekiranya anda
mengambil morfin bersama gabapentin,
anda perlu dipantau bagi tanda-tanda
mengantuk yang berlebihan atau
penekanan sistem saraf pusat (CNS), dan
dos salah satu ubat mungkin perlu
diselaraskan.

Cara menggunakan ONEGABA 600

Ikuti semua arahan yang diberikan oleh
doktor dan ahli farmasi anda dengan
teliti. Arahan tersebut mungkin berbeza
daripada maklumat yang terdapat dalam
risalah ini. Jika anda tidak memahami
arahan pada label, sila minta bantuan
daripada doktor atau ahli farmasi anda.

- Berapa banyak harus digunakan

Untuk epilepsi

e Dewasa dan kanak-kanak berumur 12
tahun ke atas: Dos permulaan biasanya
antara 300 mg dan 900 mg setiap hari.
Selepas itu, dos boleh ditingkatkan
seperti yang diarahkan oleh doktor
anda, sehingga maksimum 3600 mg
setiap hari.

e Kanak-kanak berumur 3 — 12 tahun:
Dos akan ditentukan oleh doktor
berdasarkan berat badan kanak-kanak.

Untuk sakit saraf pada orang dewasa:

e Dos permulaan biasanya ialah 300mg
tiga kali sehari (jumlah 900 mg
sehart).

e Doktor anda mungkin akan
meningkatkan dos secara berperingkat
jika perlu, sehingga 3,600 mg sehari
(dalam 3 dos berasingan).

Bagi pesakit dengan masalah buah

pinggang:

Doktor anda akan melaraskan dos

mengikut keadaan anda jika anda sedang

menjalani hemodialisis atau mengalami
masalah buah pinggang.

- Bila perlu digunakan

o ONEGABA 600 boleh diambil dengan
atau tanpa makanan.

e Ambil tiga kali sehari atau ikut arahan
doktor atau ahli farmasi anda.

e Ambil setiap dos tepat pada masanya
dan jangan biarkan lebih daripada 12
jam antara dos.

- Berapa lama perlu digunakan

Ambil ubat ini untuk tempoh yang
disyorkan oleh doktor anda.

- Jika terlupa menggunakan

Jika anda terlupa mengambil satu dos,
ambilnya secepat mungkin apabila anda
ingat, kecuali jika sudah hampir waktu
untuk dos seterusnya. Jangan ambil dos
berganda untuk menggantikan dos yang
tertinggal.

- Jika mengambil berlebihan (terlebih

dos)

Hubungi doktor anda dengan segera atau
pergi ke Jabatan Kecemasan hospital
terdekat, jika terambil dos berlebihan. Ini
perlu dilakukan walaupun tiada sebarang
kesan keracunan atau rasa tidak selesa.
Anda mungkin memerlukan perhatian
perubatan segera.

Pengambilan tablet yang berlebihan
boleh menyebabkan pening, penglihatan
berganda, pertuturan tidak jelas,
mengantuk, lesu, dan cirit-birit ringan.
Semasa menggunakan ONEGABA 600

- Perkara yang perlu dilakukan

e Ambil ubat anda tepat seperti yang
diarahkan oleh doktor.

e Beritahu semua doktor, doktor gigi,
dan ahli farmasi yang merawat anda
bahawa anda sedang mengambil
ONEGABA 600.

e Maklumkan kepada doktor anda
dengan segera jika anda hamil semasa
menggunakan ubat ini.

¢ Ambil ONEGABA 600 hanya dengan
preskripsi doktor.

- Perkara yang tidak boleh dilakukan

e Jangan berhenti menggunakan ubat ini
kecuali diarahkan oleh doktor anda.

e Jangan mula mengambil sebarang ubat
baru tanpa berbincang dengan doktor
atau ahli farmasi anda.

e Jangan berkongsi ONEGABA 600
dengan sesiapa, walaupun mereka
mempunyai simptom atau penyakit
yang sama.

- Perkara yang perlu diberi perhatian

Memandu dan menggunakan jentera

e Ubat ini mungkin menjejaskan
keupayaan anda untuk memandu atau
menggunakan mesin. Jika tablet ini
membuat anda berasa mengantuk,
pening, atau menjejaskan penglihatan
anda, jangan memandu atau
menggunakan mesin dan hubungi
doktor anda dengan segera.

e Jangan berhenti mengambil
ONEGABA 600 secara tiba-tiba,
kerana ia boleh menyebabkan sawan
berulang, termasuk sawan yang
berterusan dan teruk. Jika rawatan
perlu dihentikan, doktor anda akan
mengurangkan dos secara
berperingkat selama sekurang-
kurangnya satu minggu.

e Dapatkan rawatan perubatan dengan
segera jika anda mengalami kesukaran
bernafas semasa mengambil ubat ini,
terutamanya jika anda merupakan
warga emas atau sedang mengambil
ubat yang menekan sistem saraf pusat
(CNS). Jika ini berlaku, dapatkan
rawatan perubatan dengan segera atau
hubungi doktor anda secepat mungkin.

Kesan-kesan sampingan

Seperti ubat-ubatan lain, ONEGABA 600
boleh menyebabkan kesan sampingan,
walaupun bukan semua orang
mengalaminya.

Kesan sampingan yang mungkin berlaku
termasuk:

Biasa dilaporkan

e pening

e vertigo (rasa seperti berputar)

e mengantuk

o rasa kebas atau kesemutan
(paresthesia)

e perubahan refleks

pergerakan badan yang berlebihan

(hiperkinesia)

keresahan

perasaan bermusuhan

lemah badan

rasa tidak sihat

bengkak muka

tekanan darah tinggi

hilang selera makan

kembung perut

keradangan gusi

sakit sendi

radang paru-paru

e jangkitan saluran kencing

e lebam (purpura)

e gangguan penglihatan

Kanak-kanak (3—12 tahun)

jangkitan virus
demam

loya dan/atau muntah
mengantuk

Jarang berlaku tetapi serius

Dapatkan rawatan perubatan segera jika
anda mengalami:

e masalah pernafasan yang teruk
(pernafasan menjadi perlahan atau
lemabh).

e kesukaran menelan.

Jumpa doktor atau ahli farmasi anda
dengan segera jika anda mengalami
sebarang kesan sampingan selepas
menggunakan ubat ini.

Anda boleh melaporkan sebarang kesan
sampingan atau kesan advers ubat kepada
Pusat Pemantauan Kesan Advers Ubat
Kebangsaan melalui laman web
npra.gov.my [Consumers = Reporting
Side Effects to Medicines (ConSERF) or
Vaccines (AEFI)].

Cara penyimpanan dan pelupusan
ONEGABA 600

Penyimpanan
Simpan dibawah suhu 30°C.

Pelupusan

Ubat-ubatan tidak harus dilupuskan
melalui air buangan atau sisa isi rumah.
Sila rujuk kepada ahli farmasi anda
mengenai cara yang betul untuk
melupuskan ubat yang tidak diperlukan
lagi. Langkah-langkah ini dapat
membantu melindungi alam sekitar.

Maklumat lanjut
- Rupa dan warna produk

ONEGABA 600

Tablet berbentuk putih, dwicembung,
elips, bersalut filem, dengan garisan
pemisah yang jelas di kedua-dua belah,
terukir huruf ‘D’ dan nombor 24’ di
kedua-dua sisi garisan pemisah pada satu
bahagian, dan bahagian lain licin tanpa
sebarang ukiran.

Bahan-bahan kandungan

- Bahan aktif

Gabapentin
- Bahan tidak aktif

Maize starch, Crospovidone,
Copovidone, Isopropyl Alcohol,
Cellulose, microcrystalline (Avicel
PHI102 & Ceolus KG1000),
Magnesium stearate, Opadry White
YS-1-18111 and Methylene Chloride

- Nombor MAL
MAL13025038AZ
Pengilang

Aurobindo Pharma Limited, Unit-VII
(SEZ),

Plot No. S1 Survey No. 411/P, 425/P,
434/P, 435/P & 458/P, (Part) Green
Industrial Park, Polepally Village,
Jedcherla Mandal, Mahaboobnagar
District, Telangana State, India.

Pemegang Pendaftaran Produk

UNIMED SDN BHD

No. 53, Jalan Tembaga SD5/2B
Bandar Sri Damansara

52200 Kuala Lumpur.

